
დაცულ ტერიტორიებზე ფოტო/ვიდეო გადაღებებთან დაკავშირებით გასატარებელი ღონისძიებების 
თაობაზე

„დაცული ტერიტორიების სისტემის შესახებ“ საქართველოს კანონის მე-19 მუხლის და საქართველოს 
გარემოს დაცვისა და სოფლის მეურნეობის მინისტრის 2019 წლის 27 ნოემბრის №2-1150 ბრძანებით 
დამტკიცებული „საჯარო სამართლის იურიდიული პირის - დაცული ტერიტორიების სააგენტოს“ 
დებულების მე-10 მუხლის მე-2 პუნქტის „ი“ ქვეპუნქტის საფუძველზე, 

ვ ბ რ ძ ა ნ ე ბ :

1.  დამტკიცდეს თანდართული „დაცული ტერიტორიების სისტემის შესახებ“ საქართველოს კანონის მე-
5-მე-7 მუხლებით განსაზღვრულ დაცულ ტერიტორიებზე ფოტო/ვიდეო გადაღებებზე თანხმობის 
გაცემის წესი და ტარიფები:
ა) დაცულ ტერიტორიებზე მცირე მასშტაბის კომერციული გადაღებების თანხმობის გაცემის წესი და 
ტარიფები - დანართი 1;
ბ) დაცულ ტერიტორიებზე ფართო მასშტაბის კომერციული გადაღებების თანხმობის გაცემის წესი და 
ტარიფები -დანართი 2;
გ) არაკომერციული ხასიათის გადაღებების წესი და ტარიფები - დანართი 3;
2. დამტკიცდეს თანდართული „დაცული ტერიტორიების სისტემის შესახებ“ საქართველოს კანონის მე-5-
მე-7 მუხლებით განსაზღვრულ დაცულ ტერიტორიებზე ფოტო/ვიდეო/ გადაღების თანხმობის 
განაცხადის ფორმა - დანართი 4.
3. სააგენტოს მარკეტინგისა და საზოგადოებასთან ურთიერთობის სამსახურმა უზრუნველყოს ამ 
ბრძანების მე-2 პუნქტით განსაზღვრული განაცხადების განხილვა და თანხმობის ან უარის პასუხის 
მომზადება.
4. ძალადაკარგულად გამოცხადდეს სააგენტოს თავმჯდომარის 2026 წლის 2 ივნისის Nო-124 ბრძანება.
5. ბრძანება ძალაშია 2026 წლის პირველი ივლისიდან. 
6. ეს ბრძანება შეიძლება გასაჩივრდეს თბილისის საქალაქო სასამართლოში (თბილისი,   დავით 
აღმაშენებლის ხეივანი N64)  ოფიციალური წესით გაცნობიდან ერთი თვის ვადაში.

30 ივნისი 2026

                GOV  N ო-151       



საფუძველი: სააგენტოს მარკეტინგისა და საზოგადოებასთან ურთიერთობის სამსახურის უფროსის პაატა დვალაძის 
2026 წლის 23 ივნისის  N10005 მოხსენებითი ბარათი.

ოთარ ედიშერაშვილი

თავმჯდომარე


